
[अ० ११क्ष्लो०४५-४६]
३४५
श्रीमद्भगवद्गीता।





 म०टी०-एवमपराधक्षमा प्रार्थ्य पुनः प्राग्रूपदर्शनं विश्वरूपोपसंहारेण प्रार्थयते
द्वाभ्याम्-


	

अदृष्टपूर्वं ह्रषितोऽस्मि दृष्ट्वा

 भयेन च प्रव्यथितं मनो मे ॥

तदेव मे दर्शय देव रूपं

 प्रसीद देवेश जगनिवास ॥४५॥







 कदाऽप्यदृष्टपूर्वं पूर्वमदृष्टं विश्वरूपं दृष्ट्वा हृषितो हृष्टोऽस्मि । तद्विकृतरूपदर्शनजेन भयेन च प्रव्यथितं व्याकुलीकृतं मनो मे । अतस्तदेव प्राचीनमेव मम प्राणापेक्षयाऽपि प्रियं रूपं मे दर्शय हे देव हे देवेश हे जगन्निवास प्रसीद प्राग्रूपदर्शनरूपं
प्रसादं मे कुरु ॥ ४५ ॥

 श्री०टी०-एवं क्षमापयित्वा प्रार्थयतेऽदृष्टपूर्वमिति द्वाभ्याम्-हे देव पूर्वमदृष्टं तव रूपं दृष्ट्वा हृषितो हृष्टोऽस्मि । तथा भयेन च मे मनः प्रव्यथितं प्रचलितम् ।
तस्मान्मम व्यथानिवृत्तये तदेव रूपं दर्शय हे देवेश हे जगन्निवास प्रसन्नो भव ॥४५॥

 म०टी०-तदेव रूपं विवृणोति-


	

किरीटिनं गदिनं चक्रहस्त-

 मिच्छामि त्वां[१]  द्रष्टुमहं तथैव ॥

तेनैव रूपेण चतुर्भुजेन

 सहस्रबाहो भव विश्वमूर्ते ॥ ४६॥







 किरीटवन्तं गदावन्तं चक्रहस्तं [२]च त्वां द्रष्टुमिच्छाम्यहं तथैव पूर्ववदेव । अतस्तेनैव
रूपेण चतुर्भुजेन वसुदेवात्मजत्वेन भव हे इदानीं सहस्रबाहो हे विश्वमूर्ते । उपसंहृत्य
विश्वरूपं पूर्वरूपेणैव प्रकटो भवेत्यर्थः । एतेन सर्वदा चतुर्भुजादिरूपमर्नुनेन भगवतो
दृश्यत इत्युक्तम् ॥ ४६ ॥

 श्री०टी-तदेव रूपं विशेषयन्नाह-किरीटिनमित्ति । किरीटवन्तं गदावन्तं
चक्रहस्तं च त्वां द्रष्टुमिच्छामि पूर्वं यथा दृष्टोऽसि तथैव । अतो हे सहस्रबाहो हे
विश्वमूर्त इदं विश्वरूपं संहृत्य तेनैव किरीटादियुक्तेन चतुर्भुजेन रूपेण भवाऽऽविर्भव ।
तदनेन श्रीकृष्णमर्जुनः पूर्वमपि किरीटादियुक्तमेव पश्यतीति गम्यते । यत्तु पूर्वमुक्तं
विश्वरूपदर्शने किरीटिनं गदिनं चक्रिणं च पश्यामीति तद्बह्वकिरीटाद्यभिप्रायेण ।




	↑ छ, वा ।

	↑ क. ख. ग. घ. इ. च. ज. झ. च त्वा त्यां।

		 २२ डिसेम्बर् २०२२ (तमे) दिनाङ्के ०७:२२ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







